
因得掩其荐欽之罪而昂自是寵待特厚賜賚無虛日衣

有虎撒哈刺雖諸勛戚不可得者皆得以賜○擢吏部郎

中萬祺爲太常寺卿

　〈祺江西南昌人少遏異人相之曰有仙骨否則極貴因留一書與之乃祿令法也于是研祈於卜公卿戚貴多〉

　〈奇中景泰閒以吏胥辦事吏部神其術拜鴻臚序班進主簿　景帝召見有言輙驗賜以白金彩幣及不豫有〉

　〈議召襄藩者石亨以問祺祺曰　皇帝在南宮奚事他求刻期復辟與全筮占及徐有貞仰觀於象合　上旣〉

　〈復位召見文華殿卽日權吏部驗封主事黑進員外郎郎中曹欽反執王翺李賢時祺在傍欽問之對曰公勿〉

　〈負國家宜以死上謝則自求多福又徐謂日尊翁砰文非李公筆耶公勿忘父欽俛首其兄鐸日萬君言是欽〉

　〈乃揖王李二公而退事平　上聞甚壯之召祺賜宴勞焉遂陞太常卿累遷至工部尙書〉

上與李賢從容論人才及工部尙書趙榮賢曰此人可取

如曹賊反時文職皆畏縮逃避況兵非已任誰肯出頭惟

榮自奮披甲躍馬呼于市曰好漢皆來從我曹家是亂臣

賊子當共勦殺我輩是忠臣義士不可退避於是從者數

十百人能于陣前鼓舞獎勵士卒滅賊成功如此存心行

事人豈能及　上曰固忠臣也

　〈按正統末也先奉　乘輿入寇京師時虜精反測人心洶洶時榮爲中書舍人獨請往迎學士高穀壯其志解〉

　〈所束金帶贈之趙公二事忠義一時鮮儷〉

冬虜酋阿羅渡河入套寇延綏

　〈按河套週𢌞三面咀黃河土紀饒可耕糸切近陝西榆林堡東至山西偏頭關西至寧夏　　　　　里南至邊〉

　〈城比至黃河遠者八九百里近　　　　　　部周之朔方秦之所取匈奴河南地漢之　　　　　　　　趙元〉

--

　〈昊之所據以爲國者也唐三受降城在河套其黃河之外元東勝州在受降城之東國初虜遁河外居漠北延〉

　〈綏無事正統以後浸失其險虜始渡河來犯邊時保守都督王禎始築榆林堡城設法禦之築瞻望城堡創綠〉

　〈邊一帶營堡累增至二十四所歲調延安縍德慶陽三衛官軍分戍而河南陝西客兵助之川營債粮以遏寇〉

　〈路景泰初虜犯延綏不敢深入天順初阿羅出拘我邊人以爲鄕導遂知河套所在入居其中以伺機便不時〉

　〈出没遂爲邊境剝膚之害矣〉

十一月　上召李賢至文華殿因說吉祥事曰此輩放縱

前日見吉祥敗稍稍收歛近來又放縱朕每戒曰汝等不

可如此且如吉祥非無功勞一旦犯法不可留矣且朕在

南城時汝輩如何過來今日不可忘了朕今在位五年矣

未嘗一日忘了南城時此等言語常時吿戒先生豈知又

目朕一日之閒五鼓初起拜天畢司禮監奏本一日自看

朝廟行拜禮各廟皆然出則視朝退去朝　母后畢復親

政務旣罷進膳飲食隨時未嘗揀擇去取衣服亦隨宜雖

著布衣人不以爲非天子也賢曰朝廷節儉則天下百姓

自然富庶太平矣○令天下生員年四十以上者考選送

國子監

　〈丘濬曰洪武永桑閒取士之途科舉有定額歲貢有當格學校貢舉與吏部選調其數適相當當時選用者未〉

　〈聞乏人而需選者未聞淹滯近因言者潮士子之在學校者多衰老乃增開貢例其後又因國計不足立納粟〉

　〈上馬入監等名目于科頁之外別開選徑遂致人才數倍于前有需次十年不得選者往往衰老于選用衰老〉

　〈之人昏眊消沮布滿天下而欲事理民安蛸矣〉

